
PRIPREMA

Pošiljka za slanje van granica naše zemlje pripremljena je u
odgovarajućoj ambalaži za međunarodni transport.

Uz proizvod se pripremaju dokumenti od kojih je najvažnija i obavezna 
komercijalna faktura. Pored fakture, u zavisnosti od zahtjeva zemlje 
uvoznice, može biti potrebna i lista pakovanja/otpremnica i/ili dokaz o 
porijeklu proizvoda kao eventualno ostala dokumentacija koja je
neophodna. Primjer ostale dokumentacije bi bio da, ukoliko želite da 
izvezete umjetničku sliku, neophodno je da pribavite i dokument za 
izvoz od nadležnog ministarstva, jer je riječ o kulturnom dobru koje se 
ne može slobodno izvoziti, bez prethodne dozvole državnih organa. 
Ukoliko izvozite pošiljku koju besplatno šaljete u inostranstvo, na 
primjer poklon, umjesto fakture pripremate izjavu o vrijednosti pošiljke.

Komercijalna faktura treba da sadrži sljedeće podatke:

DOKUMENTI

Za slanje pošiljke e-trgovac može koristiti usluge JP BH Pošta, Pošta 
Srpske i Hrvatske pošte Mostar, kao i usluge brzih pošta. a cijeli posao 
može obaviti u bilo kojoj poslovnici u BiH. 

Pošiljka se može predati i firmama ekspresne pošte, koje u svakom 
trenutku mogu izvršiti izvozno carinjenje pošiljke.

SLANJE POŠILJKE

    Naziv i adresa izvoznika (pravno ili fizičko lice)
  Naziv i adresa uvoznika (distributivni partner, posrednik ili
krajnji korisnik)
    Adresa za dostavu
    Neto i bruto masa i dimenzije pakovanja
    Tačan trgovački opis robe
    Količina robe, broj i vrsta pakovanja
    Cijena
    Uslovi isporuke i plaćanja
    Zemlja porijekla

Uz fakturu, a kako kupac ne bi platio carinu već samo PDV u zemlji 
uvoza, a sa kojom Bosna i Hercegovina ima sklopljen sporazum o
slobodnoj trgovini, potrebno je pripremiti i dokaz da su proizvodi BiH 
porijekla.

To se lako može uraditi popunjavanjem deklaracije/izjave o porijeklu 
na komercijalnoj fakturi, što može učiniti svaki izvoznik za robu čija
vrijednost ne prelazi iznos od 6.000 EUR po pojedinačnoj pošiljci. 
Izjavu može carina da provjeri na način da traži dokaze od izvoznika da 
je roba zaista BiH porijekla, što podrazumijeva ispunjavanje određenih 
propisanih uslova shodno pravilima o preferencijalnom porijeklu.

CARINSKA DEKLARACIJA
Pošiljke poslane primaocu, a koje sadrže robu čija ukupna vrijednost 
ne prelazi 20 KM, ne podliježu carinskom pregledu.
Pravna lica mogu poslati pošiljku vrijednosti do 2.000 KM, a koju prati 
faktura, bez obaveze podnošenja carinske deklaracije. Ukoliko je za 
izvoz potrebna određena dokumentacija koja se odnosi na zabrane ili 
ograničenja ili ukoliko robu u izvozu prati dokaz o porijeklu, potrebno 
je podnijeti carinsku deklaraciju.

Carinsku deklaraciju može podnijeti zastupnik izvoznika, odnosno 
špediter ili brza pošta.

Nakon završetka cijelog procesa Vaša pošiljka stiže krajnjem kupcu!

IZVOZ
Sve što trebate znati o izvozu iz BiH putem pošte kada robu šaljete u inostranstvo

Postupkom izvoza carinski organ odobrava izvoz robe sa carinskog područja BiH. 
Izvoz uključuje primjenu mjera trgovinske politike i izvoznih formalnosti.
Prodavac ili pošiljalac takve robe je izvoznik.

Pitate se kako funkcionira slanje proizvoda izvan vaše zemlje?
Pratite cijeli proces.


